Татарстан Республикасы

гомуми урта белем бирү мәктәпләрендә укучы балалар өчен

Татарстан республикасы Телләр турындагы законны 

тормышка ашыру максатларында 

“Туган телем – гаиләм теле” республикакүләм конкурсы кысаларында 

“Гаиләм язмышы – ил язмышы” иҗади эшләр конкурсына

НИГЕЗЛӘМӘ

Конкурсның максаты һәм бурычлары:

1. Укучыларда туган телгә, гореф-гадәтләребезгә, милли традицияләргә мәхәббәт тәрбияләү, 
2. Туган як, туган төбәк тарихы белән танышу, 
3. Тамырларны барлау, үз нәселеңдәге олы шәхесләрне барлап, аларга охшарга тырышу, 
4. Укучыларда фәнни эзләнү – тикшеренү күнекмәләре формалаштыру.
Конкурста катнашучылар:

“Гаиләм язмышы – ил язмышы” конкурсына килгән эшләр ике яшь категориясендә бәяләнә: 4-8 нче класслар һәм 9-11 нче класслар арасында.

Конкурсны үткәрү тәртибе һәм вакыты:

Конкурс апрель аеннан ноябрьгә кадәр дәвам итәчәк. Конкурс материаллары yalqin.ru сайтында, ә иң яхшы дип табылган эшләр ел дәвамында “Ялкын” журналы битләрендә басылып чыгачак. Конкурс эшләре 15 нче октябрьгә кадәр 420066, Казан шәһәре, Декабристлар ур., 2 адресы буенча кабул ителә.

Эшләр түбәндәге  номинацияләр буенча кабул ителә:

“Безнең гаилә” – гаиләгез, аңа гына хас традицияләр турында сөйләргә. Эшләрнең жанры чикләнмәгән.

“Минем шәҗәрәм” –гаиләгез шәҗәрәсен төзеп, эзләнүләрегез, мәгълүматларны каян алуыгыз, кемнәр белән очрашуыгыз турында тәфсилләп язарга.

“Безнең нәселдә - олы шәхесләр” - нәселегездә булган кешеләрнең гыйбрәтле язмышлары, эшләре турында язарга. 

Конкурсның эчтәлеге:

Эш укытучы яки ата–аналар ярдәменнән башка, мөстәкыйль эшләнергә, конкурсларда катнашмаган, матбугатта басылмаган булырга тиеш. Әдәби чыганаклардан, якын кешеләрнең, туганнарның тәҗрибәсен, массакүләм мәгълүмат чараларын, архив материалларын файдаланырга мөмкин.

Конкурс белән җитәкчелек итү:

“Гаиләм язмышы – ил язмышы” конкурсын Татарстан Республикасы Мәгариф һәм фән министрлыгы белән берлектә “Ялкын” җурналы редакциясе  әзерли һәм үткәрә.

Җиңүчеләр арасында һәр ике яшь категориясендә өчәр урын һәм тагын яхшы дип табылган 15 эш мактау хатлары белән билгеләнеп үтелә, конкурста катнашучылар “Ялкын” журналына ярты еллык абунә белән бүләкләнә. 

Конкурста җиңеп чыгучылар, аларның укытучылары декабрь аенда “Ялкын” журналы редакциясендә узачак бүләкләү тантанасына чакырылачак. Җиңүчеләргә Мәгариф һәм фән министрлыгы белән “Ялкын” журналы әзерләгән кыймәтле бүләкләр, диплом һәм мактау кәгазьләре тапшырылачак.  

